Җыйнак һәм җәенке җөмләләр

(Рус телендә сөйләшүче балалар өчен. VIII сыйныф)

Лилия ЗАКИРОВА,

Чаллыдагы 45 нче урта мәктәпнең татар теле һәм әдәбияты укытучысы
Максат.
1. Җыйнак һәм җәенке җөмләләр турында төшенчә бирү, аларны аерырга өйрәтү.
2. Логик фикерләү, уку мөстәкыйльлеген үстерү, дөрес җөмләләр төзү күнекмәләре булдыру.
3. Игътибарлылыкны, дус булу, аралашу культурасы, үз-үзеңә ышаныч тәрбияләү.

Җиһазлау: сораулар белән карточкалар, ноутбук, диск, русча-татарча cүзлек, дәреслекнең 82 нче бите.

Кулланылган сингапур структуралары: КУИЗ-КУИЗ-ТРЕЙД, РАУНД ТЕЙБЛ, КОНЭРКС, МИКС-ФРИЗ-ГРУПП.
Дәрес барышы
I. Оештыру
– Исәнмесез, укучылар! Хәерле көн!

1. Уңай психологик халәт тудыру.

– Хәлләрегез ничек? 

– Мин сезгә яхшы кәеф, дәрестә актив булуыгызны һәм яхшы билгеләр алуыгызны телим.

2. Дежур укучы белән әңгәмә.

– Бүген ничәнче число?

– Хәзер көзме, кышмы?

– Бүген көн нинди? 

– Сыйныфта кемнәр юк?

II. Актуальләштерү
1. Өй эшен тикшерү.
– Как вы понимаете слово җөмлә, җөмлә кисәкләре? (Укучылар җавабы.)
– Укучылар, сез өйдә җөмлә кисәкләрен кабатлап килергә тиеш идегез. Хәзер сез бер-берегезнең белемнәрен тикшерерсез КУИЗ-КУИЗ-ТРЕЙД. (Укучыларга карточкалар таратыла).

– Торабыз, урындыкларны этәбез, кулыгызны күтәреп үзегезгә пар эзлисез, соравыгызны бирәсез, әгәр иптәшегез җавап бирә алмаса, аңа булышасыз, карточкаларны алмашасыз. Иптәшегезне мактарга онытмагыз. Шулай 3 тапкыр эшләргә тиеш буласыз.
– Вакыт бетте, утырыгыз. Хәзер һәр өстәлдән 1әр укучы җавап бирә. 
III. Тема өстендә эш
– Хәзер тактага карыйбыз, анда җөмләләр язылган. Алар бер-берсеннән нәрсә белән аерыла? (Чем отличаются?) 
1) Дустым ярата. 2) Минем дустым спортны бик ярата.

3) Автобус килде. 4) Сәгать биштә Яр Чаллы – Мәскәү автобусы килде.

– 1 нче җөмлә белән 2 нче җөмлә арасында нинди аерма күрәсез? (Беренчесендә ия, хәбәр генә бар. Ә икенчесендә тәмамлык, хәл бар.)
– Ә 3 нче белән 4 нче җөмлә арасында нинди аерма бар?
– Рус телендә иясе һәм хәбәре генә булган җөмләне ничек атыйлар? (Нераспространенное предложение.)
– Ә иярчен кисәкләре дә булган җөмләләрне ничек атыйлар? (Распространенное предложение.)
– Димәк, без бүген нинди тема өйрәнәчәкбез, хәзер сүзлектән карыйбыз.
– Распространенное предложение татар теленә ничек тәрҗемә ителә? (Җәенке җөмлә.)
– Нераспространеное предложение ничек атала? (Җыйнак җөмлә.)
– Хәзер бу сүзләрнең тәрҗемәсен сүзлек дәфтәренә  языгыз.
– Димәк, җөмләләр нинди була? (Җыйнак һәм җәенке.)
– Хәзер үзегез ясаган нәтиҗәне дәреслекнең нәтиҗәсе белән чагыштырыгыз (82 нче бит, 6 нчы пункт).
– Әйдәгез, дәфтәргә модельләрен язабыз.

	Гади җөмләләр җыйнак һәм җәенке була

	Җыйнак (нераспространенные)

җөмләләр
	Җәенке
(распространенные) җөмләләр

	Баш кисәкләрдән (ия белән хәбәрдән) генә торган җөмлә җыйнак җөмлә дип атала.
	Баш һәм иярчен кисәкләре булган җөмлә җәенке җөмлә дип атала.


Физкульминут (МИКС-ФРИЗ-ГРУПП)
– Укучылар, хәзер ял итеп алыйк. Мин бию көйләре куям, сез биисез, музыка туктагач, сорау бирәм, җавап нинди сан була, шул санда укучы бергә басарга тиеш.
Сораулар:

– Татар телендә ничә килеш бар?
– Хәзер ничәнче дәрес бара?
– Кабинетта ничә тәрәзә бар?
– Бүген сыйныфта ничә укучы?

IV. Күнегүләр формалаштыру.
– Укучылар, хәзер төркемнәрдә эшлибез (РАУНД ТЕЙБЛ). Карточкалар таратыла.

I төркемгә җәенке җөмләләрне җыйнак җөмләләргә әйләндерергә.

1) Лена мәктәптән кич белән генә кайта.

2) Әнием миңа яңа маркалы телефон сатып алды.

3) Иртәгә «Нур» яшьләр үзәгендә дискотека була.
4) 1969 нчы елда Яр Чаллы шәһәрендә КамАЗ төзелә башлаган.
II төркемгә җыйнак җөмләне җәенке җөмләләргә әйләндерергә.
Су булмый.

III төркемгә җөмләләрнең нинди булуын ачыкларга.

1) Быел декабрьдә кар бик аз  яуды.

2) Бәйрәм була.

3) Татарстанда рус һәм татар телләре өйрәтелә.

4) Балалар ясадылар.

– Вакыт бетте, әйдәгез, тикшерәбез, кайсы төркем башлый?
V. Рефлексия.
– Укучылар, нинди җөмләләр була?

– Алар рус теленә ничек тәрҗемә ителәләр?
– Хәзер һәр укучыга җөмләләр бирәм, нинди җөмлә төре икәнен билгеләп, төрле почмакларга басарга кирәк (җыйнак җөмлә булганнары «Җыйнак җөмлә» дип язылган җиргә, җәенке җөмлә дип тапканы «Җәенке җөмлә» дип язылган урынга) КОНЭРКС.
♦
Алина ясаган картина миңа бик ошады.

♦
Казанга кадәр без автобуста бардык.

♦
Шәһәребездә мэрия янында төрле бәйрәмнәр була.

♦
Минем әбием 1945 нче елда туган.

♦
Яңгырлы көннәрдә без балыкка бармыйбыз.

♦
Салкын көннәрдә өйдә генә утырасы килә.

♦
Әтиебез керде.

♦
Әни киткән.

♦
Улы уйнады.

♦
Агачлар үсәләр.
Сез тыңлыйсыз.
♦
Аня, син ни өчен монда бастың?

♦
Ә син, Артем, ни өчен монда бастың?

♦
Яхшы, укучылар, утырыгыз. Кемнәргә нинди билгеләр куябыз?

Үзбәя
VI. Өй эше
83 нче бит, 7 нче күнегү.
